
ҚАЗАҚСТАН РЕСПУБЛИКАСЫНЫҢ
 ЗАҢЫ


Қазақстан Республикасының Әкімшілік құқық бұзушылық туралы кодексіне өзгерістер мен толықтыру енгізу туралы 

[bookmark: _Hlk100313136]1-бап. 2014 жылғы 5 шілдедегі Қазақстан Республикасының Әкімшілік құқық бұзушылық туралы кодексіне мынадай өзгерістер мен толықтыру енгізілсін:
1) 8-баптың үшінші бөлігінің екінші абзацы мынадай редакцияда жазылсын:
«Әкімшілік құқық бұзушылық туралы істерді қарауға уәкілеттік берілген соттардың және органдардың (лауазымды адамдардың) конституциялық емес деп танылған заңға немесе өзге де нормативтік құқықтық актіге не олардың жекелеген ережелеріне негізделген шешімдері орындалуға жатпайды.
Сот шешімінде қолданылған түсіндіруден алшақтығы бар түсіндірменің істі дұрыс шешу үшін айтарлықтай мәні болған кезде түсіндірмеде Қазақстан Республикасының Конституциясына сәйкес келеді деп танылған заңға немесе өзге де нормативтік құқықтық актіге не олардың жекелеген ережелеріне негізделген, әкімшілік құқық бұзушылық туралы істерді қарауға уәкілеттік берілген соттардың және органдардың (лауазымды адамдардың) шешімдері орындалуға жатпайды.»;
2) 741-баптың бірінші бөлігінің 4) тармақшасы мынадай редакцияда жазылсын:
«4) егер әкiмшiлiк жауаптылықты белгiлейтiн заңды немесе оның жекелеген ережелерiн немесе осы әкiмшiлiк құқық бұзушылық туралы осы iсте қолданылуға жататын өзге де нормативтiк құқықтық актiнi Қазақстан Республикасының Конституциялық Соты конституциялық емес деп таныса не соттың, органдардың (лауазымды адамдардың) шешімінде қолданылған түсіндіруден алшақтығы бар түсіндірменің істі дұрыс шешу үшін айтарлықтай мәні болған кезде түсіндірмеде Қазақстан Республикасының Конституциясына сәйкес келеді деп таныса;»;
3) 852-баптың екінші бөлігі 5) тармақшасындағы «тануы негіздер болып табылады.» деген сөздер «тануы;» деген сөзбен ауыстырылып, мынадай мазмұндағы 6) тармақшамен толықтырылсын:
«6) соттың, органдардың (лауазымды адамдардың) шешімінде қолданылған түсіндіруден алшақтығы бар түсіндірменің істі дұрыс шешу үшін айтарлықтай мәні болған кезде түсіндірмеде осы әкімшілік құқық бұзушылық туралы істе қолданылған заңның немесе өзге де нормативтік құқықтық актінің Қазақстан Республикасының Конституциясына сәйкес келеді деп танылуы негіздер болып табылады.»;
4) 858-баптың 4) тармақшасы мынадай редакцияда жазылсын:
«4) осы Кодекстің 852-бабы екінші бөлігінің 5) және 6) тармақшаларында көзделген жағдайларда – Қазақстан Республикасының Конституциялық Соты осы әкімшілік құқық бұзушылық туралы істе қолданылған заңды немесе өзге де нормативтік құқықтық актіні не олардың жекелеген ережелерін конституциялық емес деп тану туралы қаулы қабылдаған не соттың, органдардың (лауазымды адамдардың) шешімінде қолданылған түсіндіруден алшақтығы бар түсіндірменің істі дұрыс шешу үшін айтарлықтай мәні болған кезде түсіндірмеде Қазақстан Республикасының Конституциясына сәйкес келеді деп таныған күннен бастап есептеледі.».

2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.

